К ОПУБЛИКОВАНИЮ
КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
«Коми Республикаса олӧмӧ пӧртысь власьт органъяслысь
да Коми Республикаса канму учреждениеяслысь,
кодъяс серти Коми Республикаса олӧмӧ пӧртысь власьт органъяс
збыльмӧдӧны учредитысьлысь могъяссӧ да уджмогъяссӧ,
канму услугаяс лыддьӧг вынсьӧдӧм йылысь, кутшӧмъясӧс сетӧны
«ӧти ӧшиньӧ шыӧдчӧм» принцип серти, сы лыдын Коми Республика мутасын канму да муниципальнӧй услугаяс сетан уна мога шӧринъясын» Коми Республикаса Веськӧдлан котырлӧн 2013 во урасьӧм тӧлысь 28 лунся 54 №-а шуӧмӧ вежсьӧмъяс пыртӧм йылысь
Коми Республикаса Веськӧдлан котыр шуис:
1. Пыртны «Коми Республикаса олӧмӧ пӧртысь власьт органъяслысь да Коми Республикаса канму учреждениеяслысь, кодъяс серти Коми Республикаса олӧмӧ пӧртысь власьт органъяс збыльмӧдӧны учредитысьлысь могъяссӧ да уджмогъяссӧ, канму услугаяс лыддьӧг вынсьӧдӧм йылысь, кутшӧмъясӧс сетӧны «ӧти ӧшиньӧ шыӧдчӧм» принцип серти, сы лыдын Коми Республика мутасын канму да муниципальнӧй услугаяс сетан уна мога шӧринъясын» Коми Республикаса Веськӧдлан котырлӧн 2013 во урасьӧм тӧлысь 28 лунся 54 №-а шуӧмӧ содтӧд серти вежсьӧмъяс.
2. Тайӧ шуӧмыс вынсялӧ сійӧс официальнӧя йӧзӧдан лунсянь, тайӧ шуӧм дорӧ содтӧдлӧн 3 пунктса 3 – 6 пунктувъяс кындзи.
Тайӧ шуӧм дорӧ содтӧдлӧн 3 пунктса 3 да 4 пунктувъяс вынсялӧны 2020 вося моз тӧлысь 1 лунсянь.
Тайӧ шуӧм дорӧ содтӧдлӧн 3 пунктса 5 пунктув вынсялӧ 2020 вося ӧшым тӧлысь 1 лунсянь.
Тайӧ шуӧм дорӧ содтӧдлӧн 3 пунктса 6 пунктув вынсялӧ 2020 вося йирым тӧлысь 1 лунсянь.
Коми Республикаса Веськӧдлан котырӧн
Юрнуӧдысьӧс вежысь – 
Коми Республикаса сьӧм овмӧс министр




 Г. Рубцова
Сыктывкар
2020 вося ода-кора тӧлысь 25 лун
255 № 
Коми Республикаса Веськӧдлан котырлӧн
2020 во ода-кора тӧлысь 25 лунся 255 №-а шуӧм дорӧ
СОДТӦД
«Коми Республикаса олӧмӧ пӧртысь власьт органъяслысь да
Коми Республикаса канму учреждениеяслысь, кодъяс серти
Коми Республикаса олӧмӧ пӧртысь власьт органъяс збыльмӧдӧны учредитысьлысь могъяссӧ да уджмогъяссӧ, канму услугаяс лыддьӧг вынсьӧдӧм йылысь, кутшӧмъясӧс сетӧны «ӧти ӧшиньӧ шыӧдчӧм» принцип серти, сы лыдын Коми Республика мутасын канму да муниципальнӧй услугаяс сетан уна мога шӧринъясын» Коми Республикаса Веськӧдлан котырлӧн 2013 во урасьӧм тӧлысь 28 лунся 54 №-а шуӧмӧ пыртӧм
ВЕЖСЬӦМЪЯС
«Коми Республикаса олӧмӧ пӧртысь власьт органъяслысь да Коми Республикаса канму учреждениеяслысь, кодъяс серти Коми Республикаса олӧмӧ пӧртысь власьт органъяс збыльмӧдӧны учредитысьлысь могъяссӧ да уджмогъяссӧ, канму услугаяс лыддьӧг вынсьӧдӧм йылысь, кутшӧмъясӧс сетӧны «ӧти ӧшиньӧ шыӧдчӧм» принцип серти, сы лыдын Коми Республика мутасын канму да муниципальнӧй услугаяс сетан уна мога шӧринъясын» Коми Республикаса Веськӧдлан котырлӧн 2013 во урасьӧм тӧлысь 28 лунся 54 №-а шуӧмын:
1. 2 пункт гижны тадзи:
«2. Коми Республикаса олӧмӧ пӧртысь власьт органъяслы урчитӧм уджмогъяс серти:
1) ӧнія кадлы лӧсяланаӧн кутны канму услугаяс сетан административнӧй уджаланартъяс, медым котыртны найӧс сетӧмсӧ «ӧти ӧшиньӧ шыӧдчӧм» принцип серти, сы лыдын Коми Республика мутасын канму да муниципальнӧй услугаяс сетан уна мога шӧринъясын (водзӧ – уна мога шӧрин);
2) кырымавны «Коми Республикаса канму да муниципальнӧй услугаяс сетан уна мога шӧрин» Коми Республикаса канму асшӧрлуна учреждениекӧд ӧтув уджалӧм йылысь артмӧдчӧмъяс;
3) дасьтыны да ӧнія кадлы лӧсяланаӧн кутны канму услугаяс сетан технологическӧй схемаяс, кӧні тырвыйӧ опишитӧма канму услугаяс сетан корӧмъяссӧ, условиеяссӧ, процессӧ, мый подулавсьӧ Россия Федерацияса нормативнӧй инӧда актъяс вылӧ, кутшӧмъяс ладмӧдӧны канму услугаяс сетӧмсӧ, стӧчмӧдӧм гӧгӧрвоӧдӧмъяс, а сідзжӧ канму услугаяс сетан процесс вылӧ колана документационнӧя да технологическӧя могмӧдӧм йылысь юӧр (водзӧ – канму услугаяс сетан технологическӧй схемаяс) канму услугаяс серти, кутшӧмъясӧс сетӧны «ӧти ӧшиньӧ шыӧдчӧм» принцип серти уна мога шӧринъясын;
4) мӧдӧдны канму услугаяс сетӧм вылӧ дасьтӧм технологическӧй схемаяссӧ либӧ сэтчӧ вежсьӧмъяссӧ Коми Республикаса экономика министерствоӧ сы могысь, медым Коми Республикаса экономика министерство сетіс Коми Республикаын канму да муниципальнӧй услугаяс сетан ногтуй да найӧс босьтны позянлун кыпӧдӧм серти комиссияӧ видлалӧм вылӧ, кутшӧмӧс артмӧдӧма Коми Республикаса Веськӧдлан котырлӧн 2013 во рака тӧлысь 22 лунся 114-р №-а тшӧктӧмӧн.».
2. 21 пунктса 1 пунктув киритны.
3. Коми Республикаса олӧмӧ пӧртысь власьт органъяслысь да Коми Республикаса канму учреждениеяслысь, кодъяс серти Коми Республикаса олӧмӧ пӧртысь власьт органъяс збыльмӧдӧны учредитысьлысь могъяссӧ да уджмогъяссӧ, канму услугаяс лыддьӧгын, кутшӧмъясӧс сетӧны «ӧти ӧшиньӧ шыӧдчӧм» принцип серти, сы лыдын Коми Республика мутасын канму да муниципальнӧй услугаяс сетан уна мога шӧринъясын, мый вынсьӧдӧма шуӧмӧн (содтӧд):
1) «Коми Республикаса удж, уджӧн могмӧдан да социальнӧя доръян министерство» юкӧдын:
а) 1 пунктын «(кага вылӧ пособие кындзи)» кывъяс киритны;
б) 2 да 97 пунктъяс киритны;
в) 6 пунктын «органъясын да учреждениеясын» кывъяс вежны «органъясын, войскаясын да учреждениеясын» кывъясӧн;
г) 7 пунктын «Социалистическӧй Уджвывса Геройлӧн,» кывъяс бӧрын содтыны «Россия Федерацияса Уджвывса Геройлӧн,» кывъяс;
д) 14 пункт гижны тадзи:
«14. Аньяслы, кодъяс вердӧны челядьӧс морӧсӧн либӧ морӧсӧн да мукӧд сёянӧн, сёян-юан ньӧбӧм вылӧ пособиеӧн канмусянь социальнӧй отсӧг индӧм да мынтӧм.»;
е) содтыны татшӧм сюрӧса 100 да 101 выль пунктъяс:
«100. Нӧбасьысь аньяслы сёян-юан ньӧбӧм вылӧ пособие индӧм да мынтӧм.
101. 23 арӧсӧдз куим да унджык челядя семьяяслы пассажирскӧй транспортын кагалы, коді велӧдчӧ уджсикасӧ велӧдан организацияын либӧ вылыс тшупӧда тӧдӧмлун сетан организацияын, ветлӧмысь мынтӧм вылӧ пособие индӧм да мынтӧм.»;
2) «Коми Республикаса видз-му овмӧс да потребительскӧй рынок министерство» юкӧдын:
4 пункт гижны тадзи:
«4. Ветеринария юкӧнын специалистъясӧс пасйӧм, кодъяс нуӧдӧны ветеринария юкӧнын асшӧр удж, кодъяс оз лоны Россия Федерацияса ветеринария службалӧн канму системаӧ пырысь органъясса да организацияяса уполномочитӧм йӧзӧн.»;
3) «Коми Республикаса стрӧитчан да туй овмӧс министерство» юкӧдӧ содтыны татшӧм сюрӧса выль 3 – 5 пунктъяс:
«3. Коми Республикаса канму оланін фондлӧн олан жыръясын, кутшӧмъясӧс сетӧны социальнӧя медалан сёрнитчӧмъяс серти, нуждайтчысь гражданаӧс учёт вылӧ босьтӧм, кодъяслӧн эм инӧд лоны индӧм учёт вылын «Политическӧй репрессияяс улӧ веськалӧм йӧзӧс реабилитируйтӧм йылысь» Россия Федерацияса Оланпас серти торъя категория гражданаӧс учёт вылӧ сувтӧдан да Коми Республикаса канму оланін фондысь олан жыръясӧн могмӧдан пӧрадок йылысь» Коми Республикаса Оланпас серти.
4. Коми Республикаса канму эмбурӧ пырысь му участокъясӧн вӧдитчӧм вылӧ разрешение сетӧм Коми Республикаса дінму либӧ  муниципалитеткостса тӧдчанлуна автомашина туйяслӧн кежӧдан полосаяслӧн мудоръясын му участокъяссӧ сеттӧг да йӧзлы восьса сервитут индытӧг оланпастэчасӧн урчитӧм случайясын.
5. Му участокъяслӧн мудоръяслысь, мыйяс лоӧны Коми Республикаса дінму либӧ муниципалитеткостса тӧдчанлуна автомашина туйяс улын му участокъяскӧд орччӧн либӧ му участокъяскӧд орччӧн, кутшӧмъясӧс видзтӧма найӧс стрӧитӧм либӧ выльмӧдӧм улӧ, меститчанінсӧ сӧгласуйтӧм йылысь шыӧдчӧмъяс босьтӧм да документъяс сетӧм оланпастэчасӧн урчитӧм случайын да пӧрадокын.»;
4) «Культура озырлун объектъяс видзӧмӧн Коми Республикаса веськӧдланін» юкӧдӧ содтыны татшӧм сюрӧса выль 3 – 5 пунктъяс:
«3. Йӧзлы колана услугаяссӧ социальнӧй нырвизя абу коммерческӧй организацияӧн сетан ногтуй донъялӧм.
4. Дінму тӧдчанлуна культура озырлун объект вылӧ, кутшӧмӧс пыртӧма Россия Федерацияса войтыръяслӧн культура озырлун объектъяслӧн (история да культура памятникъяслӧн) ӧтувъя канму реестрӧ, юӧртана гижӧдъяс да обозначениеяс сувтӧдӧм вылӧ согласование сетӧм.
5. Стрӧитчӧм вылӧ разрешение сетӧм сэк, кор культура озырлун объект видзӧм вылӧ уджъяссӧ нуӧдігӧн татшӧм объектлӧн вӧрзьӧ тэчасыс  да зумыдлунсӧ да безопасносьтсӧ петкӧдлысь мукӧд торъяланлуныс.»;
5) «Культура озырлун объектъяс видзӧмӧн Коми Республикаса веськӧдланін» юкӧдӧ содтыны татшӧм сюрӧса 6 – 8 пунктъяс:
«6. Федеральнӧй тӧдчанлуна культура озырлун объект, му участокъяс, кутшӧмъяслӧн мудоръясын меститчӧны археология озырлун объектъяс (федеральнӧй тӧдчанлуна культура озырлун торъя объектъяс кындзи, кутшӧмъяслысь лыддьӧгсӧ вынсьӧдӧ Россия Федерацияса Веськӧдлан котыр, да му участокъяс кындзи, кутшӧмъяслӧн мудоръясын меститчӧны археология озырлун объектъяс, кутшӧмъясӧс пыртӧма индӧм лыддьӧгӧ), дінму тӧдчанлуна культура озырлун объектъяс, меставывса (муниципальнӧй) тӧдчанлуна культура озырлун объектъяс вылӧ паспорт сетӧм.
7. Дінму тӧдчанлуна культура озырлун объект да тӧдмалӧм  культура озырлун объект видзӧм серти уджъяс нуӧдӧм вылӧ проектнӧй документациялы согласование сетӧм.
8. Федеральнӧй тӧдчанлуна культура озырлун объект видзӧм серти уджъяс нуӧдӧм вылӧ задание да разрешение сетӧм (культура озырлун торъя объектъяс кындзи, кутшӧмъяслысь лыддьӧгсӧ вынсьӧдӧ Россия Федерацияса Веськӧдлан котыр).»;
6) «Коми Республикаса велӧдан, наука да том йӧз политика министерство» юкӧдӧ содтыны татшӧм сюрӧса 7 – 11 пунктъяс:
«7. Мортлы, кодлы абу тырӧма 14 арӧс, ним да (либӧ) ов вежӧм вылӧ разрешение сетӧм.
8. Тӧждысьысьяслы да налӧн тӧжд улӧ босьтӧм тыр арлыдтӧмаяслы торйӧн олӧм вылӧ разрешение Россия Федерацияса гражданскӧй кодекслӧн 36 статья серти сетӧм.
9. Тыр арлыдтӧмаӧс, кодлы тырис 16 арӧс, тырвыйӧ кывкутны вермысьӧн (эмансипируйтӧмаӧн) шуӧм йылысь помшуӧм примитӧм.
10. Йӧзкӧд, кодъяслы абу на тырӧма 16 арӧс, удж йылысь сёрнитчӧм кырымалӧм вылӧ сӧгласлун (разрешение) Россия Федерацияса удж кодекс серти сетӧм.
11. Велӧдчысьлы, кодлы тырис 14 арӧс, велӧдчӧмысь прӧст кадӧ уджавны вермытӧм гражданин бӧрся, 18 арӧсӧдз вермытӧм кага либӧ челядьдырсянь I группаа вермытӧм бӧрся видзӧдӧм вылӧ разрешение (сӧгласлун) сетӧм.».

